
“Eg skapte deg unik, du er underfullt laget”
Salme 139,14
Av Tarani Napa og Tevairangi Napa
«Eg takkar deg for at eg er så underfullt laga.»Salme 139,14
Vår himmelske Far har velsigna øyane våre langt her ute i havet. Frå dei nordlege øyane over havet til dei sørlege skin den gylne sola på klar blå himmel, og over alt flyg fuglane fritt ikring. Frå krittkvite sandstrender heilt til den høgaste fjelltopp er øyane våre rike på ferske råvarer og fargerik flora og fauna. Laguner og hav er fulle av sjøliv, fisk og edelsteinar (som svarte perler). Dette store havet knyter oss til resten av verda.
På kvar øy blir det mektige kokosnøttreet høgt verdsett. Det er eit symbol på styrke og godleik. Kokosnøttreet syrgjer for både helsa og trivselen vår. Vi har lært korleis vi bruker kvar einaste del, frå blada til dei veldig djupe røtene. Vi bruker treet til mat, drikke, medisinar, husly og mykje meir. Kokosnøttreet er grunnleggjande viktig for at vi skal overleve. Det er derfor eit livsens tre for folket vårt.
Vi er takknemlege for at kristendomen kom til våre kantar for to hundre år sidan. Kristendomen brakte håp, fred og ljos tufta på Jesu Kristi evangelium. Gjennom desse hundreåra er dei mange kulturane våre blitt vove saman med kristendomen, og velsigningane er i dag tydelege. Som vaktarar og forvaltarar av Guds fantastiske gjerningar, verdset vi alltid desse orda: «Eg laga deg på underfullt vis».
Kvinnene våre speler ei viktig rolle i å halde ved like arven vår og tradisjonane våre. Dei tek vare på talentfulle personar, dei er lærarar og rettleiarar. Frå mødrer til døtrer vert livssyklusen, trua og kjærleiken overført her på paradisøyane våre. Vi uttrykkjer respekt for og kjærleik til både Gud og kvarandre gjennom eit mangfald av songar og bøner. Dei dyrebare Tivaevae-sengeteppa våre representerer tolmod, kjærleik og einskap. Vi ærar Guds kjærleik og miskunn med hattar som vi ber når vi går i kyrkja, vove av dyktige, kjærlege hender med  fibertrådane frå rito, det unge kokosnøttbladet. Vi pyntar oss med søtduftande Tiare som er tropiske blomar vi bruker til å lage kroner og kransar. Med hjartevarme oppdreg og underviser vi dei høgt elska borna våre, den yngre generasjonen, som er framtida vår.
Ved slutten av alle samlingar seier våre Tongareva-eldste desse kraftfulle og oppmuntrande orda: “Kia mau te serenga! Kia mau te napena! Kia mau! «Det tyder "Hald fast på kven du er, i alle delar av livet ditt! «Vi er fantastisk skapt av Gud, og vi bør verne om så vel kroppen som sjela vår!
Om artistane: Tarani Napa og Tevairangi Napa er eit mor-dotter-kunstnarteam frå Cookøyene. Dei kjenner seg æra over å ha fått mogelegheit til å dele dette kunstverket som uttrykk for kjærleiken dei har til heimen, trua og arven sin. Tarani Napa er mor til seks born og har tre borneborn. Ho er sertifisert grunnskulelærar, gründar og kreativ kunstnar. Tevairangi Napa er Taranis eldste dotter og er stolt mamma til to born. Ho følgjer i fotspora etter mora og er også kreativ kunstnar.
